
				এই পাতাটির মুদ্রণ সংশোধন করা প্রয়োজন। 
SOS বাংলার পুরনারী তবে কাল সকালে পাইক পাঠাইয়া তাহার চুলের মুঠি ধরিয়া এখানে আনিয়া তাহাকে জাতিচু্যত করিব।”
ধোপা, কঁাপিতে কঁাপিতে বলিল, “মহারাজের বাগানে যে মালীর কাজ করে, কালই সকালে আমি তাহার সঙ্গে আমার কন্যার বিবাহ দিব।”
এই বলিয়া লাঠি ভর করিয়া ধোপা বাড়ীতে ফিরিয়া গেল, এবং সারারাত্রি সে ও তাহার স্ত্রী কঁাদিয়া কাটাইল ।
কিন্তু প্ৰাতে রাজকুমার ও কাঞ্চনের খোজ কেহ দিতে পারিল না, তাহারা কোথায় গেল ?
“কইবা গেল রাজার পুত্র, কইবা কাঞ্চন মালা দেশেতে পড়িল ঢোল-ধর এই বেলা ।”
°व्लशिन्म
পরিশ্রান্ত রাজকুমার ও কোমলাঙ্গী কন্যা সমস্ত রাত্রি জাগিয়া পথে চলিয়াছেন। কাঞ্চন আৰ্ত্তকণ্ঠে বলিল,
“বঁধু, আমি দুর্বল হইয়া পড়িয়াছি, বনের পথ অন্ধকারে চিনিতে পারিতেছি না, নদীর ধারে কেওয়া বন-ফুলের গন্ধে ভরপুর, ঐখানে যাইয়া আজ যে একটুখানি রাত বাকী আছে, চল শুইয়া কাটাই, আমার পা আর চলিতেছে না ।”
রাজপুত্ৰ বলিলেন, আর একটু চল,—আমার পিতার মুলুক হইতে অন্য মুলুকে যাই। রাতি শীঘ্রই পোহাইবে, পূর্বগগনে একটুখানি ঝিলিমিলি ছটা দেখা যাইতেছে। আমরা প্ৰভাত হইতে না হইতেই অন্য রাজার মুলুকে যাইয়া পৌঁছিব, তখন যদি কোন গৃহস্থ আমাদিগের আশ্রয় দেন তবে ভাল, নতুবা

